भारत सरकार
रेल मंत्रालय
राज्‍य सभा
अतारांकित प्रश्‍न सं. 1238

23.03.2012 को दिया जाने वाला उत्‍तर
गुजरात स्थित मोटा लिलिया में रेक सुविधा   
1238.
श्री पुरुषोत्‍तम खोडाभाई रूपाला : 
क्‍या रेल मंत्री यह बताने की कृपा करेंगे कि:

(क)
आज की स्थिति के अनुसार रेलवे द्वारा गुजरात के अमरेली जिला स्थित मोटा लिलिया में रेक सुविधा स्‍थापित करने हेतु क्‍या कार्रवाई की गई है; 
(ख)
यह सुविधा कब तक प्रदान कर दी जाएगी;  
(ग)
अमरेली में रेल लाइन को बड़ी रेल लाइन में परिवर्तित करने के लिए सर्वेक्षण संबंधी प्रतिवेदन की वर्तमान में क्‍या प्रगति है; और  
(घ) 
अमरेली को देश के अन्‍य भागों से कब तक बड़ी रेल लाइन से जोड़ दिया जाएगा?


उत्‍तर
रेल मंत्रालय में राज्‍य मंत्री (श्री भरतसिंह सोलंकी )

(क) लिलिया मोटा स्‍टेशन पश्चिम रेलवे के सुरेन्‍द्र नगर पीपावाव खंड में आता है जो पीपावाव रेलवे कारपोरेशन लि. (पीआरसीएल) के परिचालनिक क्षेत्राधिकार में है। लिलिया मोटा में माल के लिए रेक सम्‍हलाई सुविधा स्‍थापित करने की व्‍यवहार्यता की जांच की गई है तथा पीआरसीएल के निदेशक बोर्ड द्वारा इसे अनुमोदित कर दिया गया है। 
(ख) यह कार्य वित्‍त वर्ष 2012-13 में पूरा किया जाएगा। 
(ग) अमरेली में बड़ी लाइन के लिए सर्वेक्षण दिसंबर, 2011 में पूरा कर लिया गया है। रिपोर्ट की क्षेत्रीय रेलवे में जांच तथा विधीक्षा की जा रही है। 
(घ) फिलहाल कोई निश्चित तारीख देना संभव नहीं है क्‍योंकि यह व्‍यवहार्यता रिपोर्ट की जांच के परिणाम पर निर्भर करता है। 
*****

